
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৩২
বিক্রমপুর।
[ ৩য় বর্ষ, ১২শ সংখ্যা।


গ্রাসে পতিত হইয়াছেন। বৃদ্ধ কামিনী বাবুর এদারুণ শোকের কোন - সান্ত্বনা বাণী নাই। আমরা তাঁহার এই শোকে সহানুভূতি প্রকাশ করিতেছি। জগদীশ্বর কামিনী বাবুকে এ দারুণ শোক সহ্য করিবার শক্তি প্রদান করুন।


	* * *



আমরা অনেক সময় যাহা বলি তাহা করিতে পারি না কেন? কথা ও কাজ এক হয় না কেন? তাহার কারণ চরিত্রে দৃঢ়তার অভাব আত্মশক্তিতে অতিরিক্ত বিশ্বাস এবং কোন কার্য্যের প্রতিই তেমন প্রাণের আকর্ষণ নাই। বলিয়া। সেজন্যই দেখিতে পাই যে সাহিত্য সভা হইতে লিমিটেড কোম্পানীর কার্য্য নিৰ্বাহক সমিতির সভ্য একই ব্যক্তি। অথচ তিনি যে . মনে প্রাণে কোনটীর জন্যই খাটেন তাহা আদৌ নহে, তাহার ফলে কোনটিই দাঁঁড়াইতে পারে না। বড় লোকের দুর্বলতা তাহারা ‘না’ বলিতে পারেন না। যিনি কাপড়ের কলের ডাইরেক্টার হইয়াছেন তাঁহাকে আবার জনা কয়েক দল বাঁধিয়া চাপিয়া বসিলে চিত্র বিদ্যালয়ের প্রেসিডেণ্ট করাও বিচিত্র নহে। ফলে কাপড়ের কল চিত্র বিদ্যালয় কোনটির প্রতিই তাঁহার মনোযোগ আকর্ষিত হয় না —কোনদিকের মনই তিনি রক্ষা করিতে পারেন না। এরূপ চরিত্রের দৃঢ়তা একনিষ্ঠা এবং কর্ম্মানুরাগের অভাবেই আমাদের সমুদয় কার্য্য পণ্ড হয়। আমাদের এ সকল দুর্বলতার সংশোধনের জন্য বিশেষরূপ মনোযোগী হওয়া কর্তব্য।

	        এই পাতাটি অন্য কোনো ভাষায় উপলব্ধ নয়।

